
Iaith y gwasanaeth 
 
 

Y ddwy 

Arolygiad blaenorol Arolygiaeth Gofal 
Cymru 
 

 
 

A yw’r gwasanaeth hwn yn darparu’r 
Cynnig Rhagweithiol ar gyfer y 
Gymraeg? 
 

Mae'r gwasanaeth yn darparu ‘Cynnig Rhagweithiol’ 
ar gyfer y Gymraeg. Mae'n rhagweld, yn nodi ac yn 
diwallu anghenion Cymraeg ac anghenion 
diwylliannol pobl sy'n defnyddio'r gwasanaeth, neu a 
all ei ddefnyddio. 

 

Crynodeb 
 
 
Mae'r bobl yn gadarnhaol iawn am y gofal y maent yn ei dderbyn. Cânt eu cefnogi gan dîm 

profiadol o weithwyr gofal sy'n eu deall, ac sy'n eu hannog i gymryd cymaint o ran â phosibl 

yn eu gofal. Mae’r rheolwr interim wedi bod yn ei swydd ers mis Mawrth 2023 ac mae’n 

cefnogi’r bobl sy’n byw ac yn gweithio yn y gwasanaeth.  

 

Nodwyd bod yr amgylchedd yn faes i'w wella yn yr arolygiad llawn diwethaf ond mae'r 

décor mewn cyflwr gwael o hyd. Rydym wedi cyhoeddi Hysbysiad Gweithredu â 

Blaenoriaeth oherwydd yr effaith ar lesiant y bobl. 

 

Mae'r darparwr yn cydymffurfio ag ymweliadau rheoleiddio â'r gwasanaeth ac yn defnyddio 

gwybodaeth o archwiliadau i lywio ei adolygiad o ansawdd y gofal bob chwe mis.  

 
 
  



 
 

Llesiant  

 

 

Mae'r bobl yn cael gofal sy'n canolbwyntio ar yr unigolyn. Mae'r rheolwr yn cynnwys 

gweithwyr iechyd a gofal cymdeithasol proffesiynol er mwyn helpu'r bobl i gadw mor iach â 

phosibl. Mae'r bobl yn cael eu cynnwys wrth ddatblygu ac adolygu eu cynlluniau personol, 

sy'n canolbwyntio ar yr hyn sy'n bwysig. Wrth drafod y gweithwyr gofal dywedodd unigolyn 

wrthym "The staff here are fantastic”. Mae'r unigolion yn cael eu parchu, ac mae'r 

rhyngweithio rhyngddynt a rhwng yr unigolion a'r staff yn gyfeillgar ac yn gefnogol. 

Dywedodd person wrthym “I can do what I like, the staff encourage me to do activities but 

I’m very happy in my own company and they respect that and leave me be”. Mae'r 

cynrychiolwyr yn gadarnhaol am y gwasanaeth; dywedodd un “The home is brilliant, the 

staff are fantastic and always ready to help”. Mae'r bobl yn byw mewn gwasanaeth sy'n 

cynnig 'Cynnig Rhagweithiol' ar gyfer y Gymraeg, a gallant gyfathrebu yn Gymraeg neu'n 

Saesneg fel y mynnant.  

 

Mae'r bobl yn cael eu diogelu rhan niwed gan fod prosesau recriwtio a hyfforddi yn sicrhau 

eu bod yn cael y gofal a’r cymorth cywir.  Mae'r gweithwyr gofal yn cael sesiynau sefydlu a 

chyfleoedd datblygu parhaus ac yn cofrestru â Gofal Cymdeithasol Cymru. Mae'r staff yn 

amddiffyn y bobl rhag camdriniaeth ac esgeulustod ac maent yn deall eu cyfrifoldebau o ran 

codi pryderon yn llawn. Mae'r bobl a'u cynrychiolwyr yn gwybod sut i wneud cwyn os bydd 

angen iddynt wneud hynny.  

 

Mae'r tiroedd a'r gerddi yn cael eu defnyddio'n dda gan y bobl i'w helpu i gadw mor iach ac 

actif â phosibl. Nid yw'r amgylchedd mewnol yn cefnogi'r bobl i gyflawni canlyniadau o hyd. 

Mae angen gwneud gwaith addurno i'r décor sydd wedi dyddio, y dodrefn nad yw'n 

cydweddu a'r carpedi sydd wedi'u difrodi er mwyn cefnogi llesiant y bobl yn well. Nodwyd 

hyn fel Maes i'w Wella o'r blaen ac mae bellach wedi cael ei uwchgyfeirio i Hysbysiad 

Gweithredu â Blaenoriaeth. 

 

Mae gan y bobl lais am eu bod nhw a/neu eu cynrychiolwyr yn cael eu cynnwys yn yr 

ymweliadau Rheoliad 73 chwarterol. Caiff y wybodaeth hon ei chofnodi mewn adroddiad 

gyda chynllun gweithredu clir a chaiff ei defnyddio i lywio'r Adolygiad o Ansawdd y Gofal 

bob chwe mis.       

 

 

  



 
 

Gofal a Chymorth  

 

 
Mae'r bobl yn fodlon iawn ar y gofal a'r cymorth a gânt. Mae'r gweithwyr gofal yn sensitif i 

anghenion y bobl ac yn parchu eu dewisiadau. Gwelsom lawer o ryngweithio cadarnhaol a 

chyfeillgar rhwng y bobl sy'n byw yn y cartref a'r unigolion sy'n gweithio yno. Dywedodd 

unigolyn wrthym: “The staff are so relaxed and friendly and always make time to come and 

chat with me”. Mae'r staff yn gadarnhaol am y bobl y maent yn eu cefnogi ac yn cymryd 

amser i ddod i'w hadnabod. Dywedodd gweithiwr gofal wrthym “It’s a smaller home and we 

can spend quality 1:1 time with the residents”. Mae'r cynrychiolwyr hefyd yn gadarnhaol 

iawn am y gofal a'r cymorth a dywedodd un ohonynt wrthym "Staff are fantastic, so caring 

and really helpful, when I visit or on the phone”.  

 

Mae'r bobl yn cael eu cynnwys yn y broses o ddatblygu eu cynlluniau gofal. Mae'r rheolwr 

hefyd yn cynnwys cynrychiolwyr yr unigolion, gweithwyr gofal a gweithwyr proffesiynol 

allanol i sicrhau bod y wybodaeth yn gywir ac yn gyfredol. Mae uwch-aelodau o'r staff yn 

adolygu'r cynlluniau gyda'r bobl a/neu eu cynrychiolwyr yn rheolaidd er mwyn sicrhau eu 

bod yn berthnasol o hyd. Mae'r gweithwyr gofal yn cyfarfod â'r bobl yn unigol i gael gwybod 

beth sy'n gweithio a pha feysydd o'r gwasanaeth yr hoffent iddynt gael eu gwella. Mae 

tystiolaeth dda bod gweithwyr iechyd a gofal cymdeithasol proffesiynol yn cael eu cynnwys 

yn y cynlluniau, a dywedodd y bobl wrthym am y cymorth a gânt er mwyn rhoi'r cyngor hwn 

ar waith. Mae'r nodiadau dyddiol yn llawn gwybodaeth ac yn cofnodi’r gofal a'r cymorth a 

roddwyd a disgrifiad o'r diwrnod o safbwynt y person. 

 

Mae'r bobl yn mwynhau amrywiaeth o weithgareddau yn y cartref. Mae'r unigolion yn 

mwynhau cerdded yn y gerddi, tyfu llysiau, cymryd rhan mewn gwasanaethau crefyddol a 

rhyngweithio â'i gilydd. Nid oes unrhyw gyfyngiadau ar ymwelwyr ac mae'r bobl yn 

gadarnhaol ynghylch cyfarfod â'u ffrindiau a'u teulu yn y cartref. Dywedodd un "It's great 

now that my family can visit whenever they want”.    

 

Mae'r staff yn ymatebol i'r bobl a gwelsom lawer o ryngweithio cadarnhaol a phwyllog yn 
ystod yr arolygiad. Mae llawer o'r gweithwyr gofal yn lleol i'r ardal ac yn gallu cyfathrebu â'r 
bobl yn Gymraeg neu'n Saesneg fel y mynnant. Dywedodd cynrychiolydd wrthym “The Staff 
are great and it’s very beneficial that they are mostly local and talk Welsh”. 
 

 

 

 

  



 
 

Yr Amgylchedd  

 

 

Nodwyd yr amgylchedd fel Maes i'w Wella yn yr arolygiad llawn diwethaf ac roedd gan y 

darparwr gynllun uwchraddio ar waith i ymdrin â'r materion hyn. Fodd bynnag, nid yw'r 

décor wedi newid, a gwelsom bapur wal a oedd wedi dyddio, gwaith paent wedi'i ddifrodi a 

lloriau ag ôl traul ym mhob rhan o'r gwasanaeth. Dywedodd y gweithwyr gofal y gwnaethom 

siarad â nhw mai'r unig beth y byddent yn ei wella am y gwasanaeth yw'r amgylchedd. 

Dywedodd un “The building needs work and some upgrades but we still make sure it is still 

homely”. Dywedodd cynrychiolwyr y bobl sy'n byw yn y gwasanaeth wrthym mai'r unig ran 

o'r gwasanaeth y byddent yn ei gwella fyddai'r décor.  

Mae'r ffaith nad yw'r décor wedi cael ei uwchraddio yn effeithio ar lesiant y bobl ac rydym 

wedi cyhoeddi Hysbysiad Gweithredu â Blaenoriaeth. Rhaid i'r darparwr weithredu ar 

unwaith i ddatrys y materion hyn.   

 

Gall y bobl bersonoli eu hystafelloedd â'u lluniau a'u dodrefn eu hunain. Mae'r tiroedd yn 

hygyrch ac mae'r bobl yn mwynhau eu defnyddio ar gyfer ymarfer corff, i dyfu llysiau ac i 

gymdeithasu â'u ffrindiau a'u teulu, pan fyddant yn ymweld.   

 

Cwblheir archwiliadau Iechyd a Diogelwch rheolaidd o'r eiddo. Mae profion y cyfarpar 

diogelwch tân yn gyfredol ac mae'r darparwr yn rhoi camau gweithredu ar waith yn dilyn 

archwiliad diogelwch tân er mwyn cydymffurfio â'r rheoliadau tân. Mae Cynlluniau Personol 

ar gyfer Gwagio'r Adeilad wedi’u teilwra i'r unigolyn ac ar gael mewn argyfwng.  

 

 

  



 
 

Arweinyddiaeth a Rheolaeth 

 

 

Mae gan y darparwr drefniadau effeithiol ar waith ar gyfer monitro, adolygu a gwella 

ansawdd y gwasanaeth. Caiff ymweliadau Rheoliad 73 eu cwblhau bob tri mis, ac mae'r 

adroddiad dilynol ar yr ymweliad yn dangos yr ymgynghorir â'r bobl, eu cynrychiolwyr a'r 

staff. Mae'r Adolygiad o Ansawdd y Gofal bob chwe mis yn defnyddio gwybodaeth o 

archwiliadau ac yn nodi'r camau gweithredu sydd eu hangen yn glir ar gyfer gwella'r 

gwasanaeth.   

Y dirprwy yw'r rheolwr interim ar hyn o bryd, tra bod y darparwr yn recriwtio rheolwr parhaol 

newydd ar gyfer y gwasanaeth. Mae'r bobl yn adnabod y rheolwr interim yn dda a gwelsom 

sawl enghraifft o ryngweithio cadarnhaol ac agored rhyngddynt. Mae'r staff yn gadarnhaol 

am y ffordd y maent yn cael eu harwain a'u cefnogi yn ystod y cyfnod pontio hwn a 

dywedodd gweithiwr gofal wrthym “[Interim Manager] is easy to talk to and you can go and 

talk to her, she stops what she’s doing and takes the time to listen to you”. Mae'r 

cynrychiolwyr hefyd yn gadarnhaol am y ffordd y caiff y gwasanaeth ei arwain a dywedodd 

un “[Interim Manager] is very easy to talk to, listens and takes actions”.  

 

Dywedodd y gweithwyr gofal wrthym eu bod yn cael eu goruchwylio'n rheolaidd ond eu bod 

yn gallu trafod unrhyw beth â'u rheolwyr llinell pryd bynnag y dymunant. Drwy drafodaethau 

â'r staff, gwelwyd bod ganddynt ddealltwriaeth dda o faterion diogelu. Mae gweithdrefnau ar 

waith i gefnogi arferion da, ac mae gan y staff ddealltwriaeth ddigonol o bolisïau allweddol.  

 

Mae gwiriadau cyn cyflogi yn cael eu cynnal cyn i weithwyr newydd ddechrau gweithio. 

Mae'r rhain yn cynnwys gwirio geirdaon, gwirio'r hawl i weithio a gwiriadau gan y 

Gwasanaeth Datgelu a Gwahardd (DBS). Mae staff newydd yn cael sesiynau sefydlu 

cynhwysfawr a hyfforddiant parhaus gorfodol, ac sy'n benodol i'r person, er mwyn diwallu 

anghenion y bobl. Roedd y gweithwyr gofal yn siarad yn gadarnhaol am yr hyfforddiant y 

maent yn ei gael a'r budd cysylltiedig o ran eu hymarfer a'r effaith ar fywydau'r bobl. Mae'r 

rhaglen sefydlu yn gysylltiedig â deilliannau dysgu unigol a ‘Fframwaith Sefydlu Cymru 

Gyfan ar gyfer Iechyd a Gofal Cymdeithasol’. 

 

Mae nifer digonol o staff i ddiwallu anghenion y bobl. Mae llawer o'r gweithwyr gofal wedi 

bod yn gweithio yn y gwasanaeth ers sawl blwyddyn. Maent wedi meithrin cydberthnasau 

da â'r bobl ac yn deall eu hamgylchiadau a'u hanghenion unigol.  

 

 



 

 

 
 
 

Rydym yn ymateb i achosion o ddiffyg cydymffurfio â rheoliadau pan gaiff canlyniadau 

gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu â 

Blaenoriaeth.  

Rhaid i'r darparwr gymryd camau ar unwaith i ymdrin â hyn a gwneud gwelliannau. Os bydd 

darparwyr yn methu â chymryd camau gweithredu â blaenoriaeth erbyn y dyddiad targed, 

gallwn uwchgyfeirio'r mater at Banel Gwella a Gorfodi.  

Hysbysiad(au) Gweithredu â Blaenoriaeth 

Rheoliad Crynodeb Statws 

44 Nid yw'r darparwr wedi cwblhau unrhyw waith i 

ymdrin â'r materion a nodwyd fel maes i'w wella o ran 

yr amgylchedd yn yr arolygiad llawn diwethaf.  

Heb Gyflawni 

 
 

 

Lle byddwn yn canfod achosion o ddiffyg cydymffurfio â rheoliadau ond na chaiff unrhyw 

risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn 

tynnu sylw atynt fel Meysydd i'w Gwella.  

Byddwn yn disgwyl i'r darparwr gymryd camau i unioni'r achos a byddwn yn ei ystyried eto 

yn yr arolygiad nesaf. Lle bydd  y darparwr wedi methu â gwneud y gwelliannau 

Crynodeb o'r Achos o Ddiffyg Cydymffurfio 

Statws Ystyr pob un  

Newydd Nodwyd yr achos hwn o ddiffyg cydymffurfio yn yr arolygiad hwn. 

Adolygwyd Adolygwyd cydymffurfiaeth yn ystod yr arolygiad hwn ond ni lwyddwyd 
i'w chyflawni. Mae'r dyddiad targed ar gyfer cydymffurfio yn y dyfodol a 
chaiff ei brofi yn ystod yr arolygiad nesaf. 

Heb Gyflawni  Profwyd cydymffurfiaeth yn ystod yr arolygiad hwn ond ni lwyddwyd i'w 
chyflawni.  

Cyflawnwyd  Profwyd cydymffurfiaeth yn ystod yr arolygiad hwn a llwyddwyd i'w 
chyflawni. 



 

angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu â 

Blaenoriaeth. 

Maes i'w Wella/Meysydd i'w Gwella  

Rheoliad Crynodeb Statws 

Dd/G Ni nodwyd unrhyw achosion o ddiffyg cydymffurfio 
o'r math hwn yn yr arolygiad hwn 

Dd/G 

